
GOUVÈNÈ CUOMO ANONSE PRIM $20 MILYON POU PWOGRAM 

AMELYORASYON AGRIKILIT RIRAL HUDSON VALLEY 
 

Premye pwogram sibvansyon pwoteksyon rejyonal ki sible tè agrikòl yo bay 
angajman san parèy pou konsèvasyon stratejik tè agrikòl yo  

 

Gouvènè Andrew M. Cuomo jodia te anonse lansman yon Pwogram Amelyorasyon 
Agrikòl $20 milyon nan Hudson Valley pou ede agrikiltè yo nan rejyon Hudson Valley 
pwoteje tè agrikòl enpòtan yo ki a risk pou pwochen devlopman epi kenbe itilizasyon tè 
a pou objektif agrikòl. Angajman san parèy sa se premye pwogram sibvansyon tè 
agrikòl rejyonal ki vize konsèvasyon tè agrikòl yo. Li pral pwoteje plis pase 5,600 
kawotè agrikòl aktif sou 28 fèm nan sèt konte grasa konsèvasyon dwa pasaj. 
 

“Agrickilti rete yon motè kle nan ekonomi nou an, e mwen fyè paske nap kontinye sipòte 
ak pwoteje agrikiltè New York yo toupatou nan Hudson Valley,” te deklare Gouvènè 
Cuomo. “Pwogram sa bay yon resous enpòtan pou asire ke tè agrikòl sa yo ka rete nan 
itilizasyon agrikilti jodia e nan ane kap vini yo. Mwen kontan paske nap jwenn 
finansman pou pwojè enpòtan sa yo, e map rete tann pou m wè yo pwospere pou 
sezon kap vini yo.” 
 

Pwogram Amelyorasyon Agrikòl Hudson Valley 
 

Pwogram Amelyorasyon Agrikòl Hudson Valley bay patnè lokal yo finansman, tankou 
minisipalite, konte, distri konsèvasyon dlo ak land trusts, pou ede mèt tè yo nan rejyon 
an pwoteje tè agrikòl pou yo pa itilize yo pou lòt bagay ot ke agrikilti. Li pral pwoteje plis 
pase 5,600 kawotè agrikòl aktif. Swasant pousan nan tè sa te deziyen pa Scenic 
Hudson kòm yon priyorite pou pwoteje depo manje Hudson Valley/ Vil New York, ki ede 
bay manje plizyè milyon moun nan zòn sa a. 
 

Daprè yon rapò ki soti nan Scenic Hudson ki rele “Garanti Manje Lokal, Fre pou Vil New 
York ak Hudson Valley: Yon Plan Konsèvasyon Depo Manje pou rejyon an,” Vil New 
York gen yon estimasyon $600 milyon oswa plis demann ki pa satisfè pou manje ki 
pwodui chak ane, avèk demann sibstansyèl ki soti nan kominote ki defavorize yo. Fèm 
yo nan Hudson Valley bay majorite manje (apeprè 90 pousan) nan GrowNYC 
Greenmarkets e li se yon founisè enpòtan pou restoran, episri ansanm avèk lòt rezo 
manje yo.  
 

Pwogram sibvansyon sa finanse yon laj varyete aktivite agrikòl enkli eksplwatasyon 

agrikòl ki pwodui, ak pwodui letye ak operasyon gade bèt. Li te sipòte grandman pa yon 
gwoup divès patnè finansye ke patisipasyon yo ap pèmèt kèk agrikiltè kap kòmanse 
achte yon pati nan tè agrikòl pwoteje sa nan yon bon pri. 
 

Pou objektif sibvansyon sa, Hudson Valley defini kòm konte Albany, Columbia, 
Dutchess, Greene, Orange, Putnam, Rensselaer, Rockland, Saratoga, Schenectady, 
Sullivan, Ulster, Washington ak Westchester. 
 

Prim yo gen ladan:  
• Konte Columbia: $4.16 milyon (5 pwojè) 
• Konte Saratoga: $3.14 milyon (7 pwojè) 
• Konte Dutchess: $3.01 milyon (4 pwojè) 
• Konte Orange: $2.83 milyon (4 pwojè) 
• Konte Rensselaer: $2.55 milyon (4 pwojè) 
• Konte Westchester: $1.84 milyon (1 pwojè) 
• Konte Washington: $860,000 (3 pwojè)  

 
Wap jwenn yon lis pwojè ki disponib isit la. Depatman Agrikilti ak Mache Eta New York 
jere pwogram nan ansanm avèk Komite Konsèvasyon Dlo ak Sòl. Depatman an te 
resevwa yon repons fòmidab nan pwogram sa, avèk 42 pwopozisyon ki mande yon ti 
gras plis pase $27 milyon. Pwojè yo ki pat afekte grasa Pwogram Amelyorasyon Agrikòl 
Hudson Valley ka aplike pou finansman grasa Pwogram Enplemantasyon Pwoteksyon 
Tè agrikòl nan tout eta, sa ki te anonse nan dat 14 Mas 2016.  
 
Pwogram Enplemantasyon Pwoteksyon Tè Agrikòl  
 
Ane sa a make tou 20yèm anivèsè nan Pwogram Enplemantasyon Pwoteksyon Tè 
Agrikòl, sa ki te ede pwoteje preske 60,000 kawotè toupatou nan eta. Pwogram sa 
finanse grasa Fon pou Pwoteksyon Anviwonman eta, sa ki te ogmante a $300 milyon 
nan kad Bidjè Eta ki te adopte nan 2016-17 plis pase double apati lè Gouvènè a te 
antre nan administrasyon an, ak piwo nivo nan fon istwa. 
 
Materyèl aplikasyon gid dokiman, ak enfòmasyon seminè sou entènèt ki enpòtan pou 
Round 14 nan Sibvansyon Enplemantasyon Pwoteksyon Tè Agrikòl demann pou 
Pwopozisyon disponib la. Delè pou soumèt pwopozisyon yo se 13 Jen 2016. 
 
Yo dwe soumèt elektwonikman tout pwopozisyon pwojè pwoteksyon tè agrikòl atravè 
pòtal sibvansyon Eta New York. Pou jwenn plis enfòmasyon osijè pòtal sibvansyon an, 
tanpri klike la. 
 
Pandan dènye 25 ane yo, eta te pèdi preske yon demi milyon kawotè agrikòl pou sou-
divizyon, teren sant komèsyal ansanm avèk lòt devlopman.  
 
Komisyonè Agrikilti Eta Richard A. Ball te deklare: “Konsève tè agrikòl nan Hudson 
Valley patikilyèman enpòtan akoz de distans li parapò a pi gwo mache nan mond lan, 
Vil New York. Pwogram sibvansyon sa esansyèl pou asire sekirite manje pou plizyè 

milyon moun kap viv la. Li chita tou sou siksè Pwogram Sibvansyon Enplemantasyon 
Tè agrikòl sa ki te deja ede konsève plizyè milye kawotè agrikòl nan eta.” 
 
Senatè Patty Ritchie, Prezidan Komite Agrikilti Sena a, te deklare: “Lè li kesyon pou 
plis grandi endistri agrikòl eta nou an, tè agrikòl disponib se pi gwo byen nou. Grasa 
sibvansyon sa yo, nap ede pwoteje tè agrikòl epi asire ke li rete san devlope kidonk 
agrikiltè nou yo kap travay di ka itilize l pou elaji biznis yo, kreye travay ak ranfòse 
ekonomi agrikilti a anjeneral.” 
 
Senatè Terrence Murphy te deklare: "Depi lè mwen te timoun piti, mwen ka sonje m 
te vizite fèm Stuart avèk kat frè ak sè mwen yo. Li te yon pati nan kominote nou an 
pandan plizyè jenerasyon. Sa a se te yon deseni nan fabrikasyon e mwen fyè paske m 
fè patenarya avèk Westchester Land Trust ansanm avèk Vil Somers pou finalman bay 
sibvansyon pwoteksyon tè agrikòl sa. Konsèvasyon fèm Stuar se te pi gwo priyorite e 
kounye a nou te garanti ke li pral rete kòm youn nan resous agrikilti, anviwonman ak 
ekonomik ki pi enpòtan nan lower Hudson Valley." 
 
Manm Asanble Bill Magee te deklare: “Pwoteje tè agrikòl yo nan Hudson Valley ap 
ede kenbe vyabilite agrikilti nan eta nou an. Nouvo konsèvasyon dwa pasaj sa yo ap 
asire ke agrikiltè yo kontinye gen aksè a teren ke yo bezwen pou kreye bon travay, bay 
manje lokal ak pwoteje bote peyizaj rejyon an pou jenerasyon kap vini yo. Pwogram sa 
chita sou resan siksè eta nan koupe sou pwosedi administratif ak taks kidonk agrikiltè 
yo ka kontinye grandi ekonomi nou an.” 
 
David Haight, Direktè American Farmland Trust Eta New York, te deklare: “Nou 
aplodi Gouvènè Cuomo paske li te rajeni Pwogram Pwoteksyon Tè Agrikòl epi mete 
New York nan yon pozisyon lidèchip nan pwoteksyon tè agrikòl pèmanan. Pwoteje tè 
fètil pou yo pa pave se yon bon bagay non sèlman pou agrikiltè jodia yo, men pou 
demen egalman. Finansman pou pwogram acha devlopman dwa tankou sa bay yon 
opsyon konpetitif finansyè pou agrikiltè granmoun yo kap chèche retrete men ki pa vle 
vann tè agrikòl yo a yon devlopè. Ede agrikiltè ansanm avèk kominote yo konsève tè 
agrikòl yo rann li posib pou plizyè santèn nouvo agrikiltè pou jwenn yon fèm ke yo rele 
lakay yo.”  
 
Christopher Kelder, Direktè Eta Distri 10 Biwo Fèm New York, te deklare: “Hudson 
Valley ap fè fas a kèk presyon nan delvopman ki pi esktrèm nan eta a. Nou kontan 
paske nou wè ke fon sa yo te itilize pou pwoteje tè agrikòl yo pou pwochen jenerasyon 
yo ak pou asire ke agrikiltè New York yo ka kontinye bay kominote nou yo bon jan kalite 
manje fre ak lokal ke yap atann pou resevwa.” 
 
Renee Bouplon, Direktè Adjwen Asosyasyon Jesyon Agrikilti, te deklare: “Nou 
kontan paske eta te atribye aplikasyon nou yo. Prim sa yo te montre divèsite ak fòs 
sektè agrikilti a nan Hudson Valley, enkli konte Washington ak Rensselaer, e nou aplodi 
Gouvènè Cuomo, Lejislati Eta ansanm avèk Depatman Agrikilti ak Mache pou efò yo 
nan kontinye envestisman nan ekonomi agrikòl la. Enpòtans pou konsève fèm sa yo se 
plis pase garanti baz teren pou pwochen jenerasyon agrikiltè, li se osijè sekirite manje, 

devlopman ekonomik ak dinamis kominote lokal nou yo. Fanmi agrikilti sa yo angaje 
nan konsèvasyon tè agrikòl paske yo angaje nan avni agrikilti. Yo enspire nou avèk 
lanmou yo pou agrikilti ansanm avèk dezi yo pou asire ke pwochen jenerasyon yo ka 
travay tè a tou epi mete manje sou tab nou.” 
 
Steve Rosenberg, Vis Prezidan Prensipal Scenic Hudson, Direktè Egzekitif Scenic 
Hudson Land Trust, ak otè pou Garanti Manje Lokal Fre pou Vil New York ak 
Hudson Valley: Yon Plan Konsèvasyon Depo Mnaje pou Rejyon an te deklare: 
“Angajman Gouvènè Cuomo nan pwoteksyon tè agrikòl kontinye pou l mete l alavangad 
kòm lidè anviwonmantal nan tout peyi a. Envestisman entelijan, ki santre tankou sa ap 
kreye travay, sekirize tè agrikòl iranplasab nou yo ansanm avèk kapasite yo pou bay 
manje fre, lokal; konsève karaktè riral nan kominote nou yo enpòtan nan endistri touris 
nou an; epi ogmante vyabilite ekonomi agrikòl rejyon an. Scenic Hudson fyè paske li fè 
patenarya avèk Eta New York ansanm avèk kominote land trust agrikòl Hudson Valley 
sou inisyativ sa a.”  
 
Peter Paden, Direktè Egzekitif Columbia Land Conservancy, te deklare: “Nou 
kontan epi onore paske anpil pwojè fèm te jwenn finansman grasa Pwogram 
Amelyorasyon Agrikilti Hudson Valley nan Konte nou an. Nou rekonesan a Depatman 
Agrikilti ak Mache Eta New York, ansanm avèk pwojè pwoteksyon tè agrikòl partner 
Senik Hudson Land Trust. Nou espesyalman kontan paske nou te fè patenarya avèk 
Equity Trust sou de pwojè yo ki te atribye, epi kredite tout agrikiltè yo ki te jwenn 
finansman grasa pwogram sa pou vizyon ak angajman yo pou pwoteje avni agrikòl 
rejyon nou an.”  
 
Maria Trabka, Direktè Egzekitif Saratoga PLAN, te deklare: "Nou apresye anpil efò 
eta, konte, vil ak finansman prive ki pèmèt Saratoga PLAN ak Konte Saratoga pou 
antreprann pwojè konsèvasyon tè agrikòl sa yo. Pwoteje sis fèm sa yo, 961 kawotè, ap 
bay yon baz teren enpòtan pou 7 operasyon fèm, ap asire yon sous manje garanti ki 
pwodui lokal pou avni Konte Saratoga, konte kap grandi pi vit nan Eta New York.”  
 
Art Collings, Vis Prezidan pou Land Conservation avèk Dutchess Land 
Conservancy, te deklare: "Konsève tè agrikòl nan Konte Dutchess ak Hudson Valley 
se yon pati enpòtan pou asire ke Agrikilti a rete yon pati nan ekonomi ak peyizaj nou an 
nan ane kap vini yo. Pwogram Pwoteksyon Tè Agrikòl Depatman Agrikilti NYS enpòtan 
nan agrikilti Konte Dutchess, e li te jwe yon wòl enpòtan nan ede Dutchess Land 
Conservancy ak patnè pwojè nou yo pou pwoteje plizyè milye kawotè nan tè agrikòl 
kiltivab yo. Nou rekonesan anpil pou pwogram sa, ansanm avèk fèm lap ede yo.” 
 
Lori Ensinger, Prezidan Westchester Land Trust, te deklare: “Fèm yo rete yon pati 
enpòtan nan peyizaj ak ekonomi Konte Westchester ak youn nan karakteristik ki fè 
rejyon nou an vin spesyal anpil. Selekyon Stuart’s Fruit Farm pou Pwogram Prim 
Amelyorasyon Agrikòl 2016 Hudson Valley ap pèmèt Westchester Land Trust (WLT) 
ansanm avèk patnè li yo pou travay avèk fanmi Stuart pou konsève nan fason pèmanan 
yon reosus ki menase. Tou dabò nou rekonèt Bob Stuart, Mary Lee Stuart Gerlach 
ansanm avèk tout fanmi Stuart pou angajman yo pou elvaj responsab tè yo ansanm 

avèk pwoteksyon l pou toutan. Nou remèsye tou patnè pwojè nou yo – Konte 
Westchester, Vil Somers, Scenic Hudson, ak Somers Land Trust, yo tout te fè 
konsèvasyon istorik fèm sa vini yon priyorite. Prim sibvansyon sa ki soti nan Depatman 
Agrikilti ak Mache NYS se rekonesans sou enpòtans fèm sa pou kominote a anjeneral 
ak gratifyan anpil pou nou tout.” 

